
Oqaaseq Innarluut paasiguk oo

INNARLUUMMIK PAASINNINNEQ SUUA?

Innarluummik paasinninneq oqaatsip innarluutip ganoq paasineqarsinnaaneranut tunngavoq. Ukiut
ingerlanerini innarluutip suuneranik isiginnittaaserput paasinnittaaserpullu allanngoriartorpoq
sulilu allanngoriartorluni.

FN-ip inuit innarluutillit pisinnaatitaaffii pillugit isumagqatigiissutaa Kalaallit Nunaata atsiornikuuaa,
taamaattumillu isumagqatigiissummi innarluummik paasinninnermut inunnillu isiginnittaatsimut
tunngavigineqartut aallaavigalugit inuiaqatigiit ilusilersorniartussaavavut. Innarluummillu
paasinninneq taanna Tiliumi uagut suliatsinnut tunngavigaarput.

Inuit innarluutillit pillugit isumaqatigiissummi allassimavoq inuit innarluutillit tassaasut inuit
ataavartumik timikkut, tarnikkut, silassorissutsikkut imaluunniit malugisaqarsinnaanikkut pigin-
naanikillisimasut, piginnaanikillisimanertillu pissutigalugu aporfeqgartartut inuit allat assigalugit
inuiagatigiinni tamakkiisumik sunniuteqarluartumillu peqataanissaannut akornuserneqartut.

INUIT AVATANGIISITIK PISSUTIGALUGIT INNARLUUTEQARTARPUT, TIMIMINNIUNNGITSOQ

Innarluummik paasinninneq pingaaruteqarpoq, tassami inuit innarluutitik kinaassuserinngimma-
tigit, inuttulli allatut iinnarput, innarluutegaannarlutik. Innarluutip pinngorneranut pissutaasoq
tassaavoq inuiaqgatigiit qanoq aaqqgissuussaanerat. Assersuutigalugu inatsisit, inissiat majorallaffe-
ganngitsut, atuartut klassip iluani amerlavallaartut pissutigalugit innarluut pinngorsinnaasarpoq.

Inuit ilaat piginnaasaat annikillisimasinnaasarput, soorlu assersuutigalugu tappiitsuusinnaallutik,
tusaasaat annikillisimasinnaallutik, niui kipisaasimasinnaallutik, autismegqarlutik imaluunniit ADHD.
Immagqa illit nammineq ilisarisimasavit akornanni inoqarpoq piginnaanikillisimasumik. Inuppas-
suaqaraluarpoq atuarusukkaluartunik, ilinniagaqalerusukkaluartunik, suliartortarusukkaluartunik
sunngiffimminnilu sammisaqgartarusukkaluartunik, inuiaqatigiinnili pissutsit pissutaallutik inunnut
piginnaanikillisimasunik aporfilersuisoqartarpoq. Tamanna inunnut ersitsunik ersinngitsunillu
piginnaanikillisimasunut atuuppoq. Taamaalillutik inuiagatigiinni peqataasinnaajunnaartarput
ataatsimoogqataasinnaanatillu.

FN-ip inunnut innarluutilinnut isumagatigiissutaani allassimavoq inuit piginnaanikillisimasut
tamarmik inuiagatigiinni ilaatinneqassasut. Tassa imaappogq, atuarnissaminnut, ilinniagagarnissa-
minnut, suliffeqarnissaminnut aaqqissuussanilu peqataanissaminnut periarfissinneqartariaqgartut.
Inuit innarluutillit pillugit isumaqatigiissut tassaavoq naalagaaffiit akornanni isumagqatigiissut,
taannalu tunngavigalugu inuiaqatigiinni inuit tamarmik assigiimmik periarfissagarnissaat
qularnaarneqgassaagq. Illit ornissinnaasatit aamma inuit allat tamarmik ornissinnaasariagarpaat.

FN-ip inuit innarluutillit pillugit isumagatigiissutaani
innarluummik paasinninnera tassaavoq inuk

pingaarnerusoq. Tassa ima isumagarpog maanna ima

ogartarunnaarnikuusugut inuit piginnaaneri annikillisimasut
tassaasut innarluutillit, kisiannili inuiagatigiinni
aaqgissuussaaneq pissutaalluni inuk tamakkiisumik
peqataasinnaanngikkaangat innarluuteqartoqartartoq.




OQAATSINIK ALLATTORSIMAFFIK: (OQAATSIT ISUMAANNIK NASSUIAAT)

PIGINNAANERIT ANNIKILLINERAT tassaavoq timip ilaanik eqqarsartaatsikkulluun-
niit piginnaasaarunneq, piginnaasat ajoqusernerat piginnaasaqannginnerluunniit.
Assersuutiginegarsinnaapput isigisat annikillinerat, ogalunniarnikkut ajornartor-
siuteqarneq, ADHD allallu.

PERIARSINNAANNGINNEQ tassaavoq pissutsit assigiinngitsut pissutaallutik inuk
piginnaanikillisimasoq inuiaqatigiinni peqataasinnaanngikkaangat ilaasinnaan-
ngikkaangallu. Aporfissat tamakku tassaasinnaapput assersuutigalugu suliffimmi
innarluutilinnut naleqqussakkamik perusuersartarfeqanngitsoq, imaluunniit isum-
mat pigiliutiinnakkat pissutigalugit inuit akornanni akuusinnaaneranik aporfiliisoq.

INNARLUUT tassaavoq inuiaqgatigiit inuullu piginnaanikillisimasup akornanni
pinngortartoq, inuk inuiagatigiinni peqataasinnaanngippat inuttulli allatulli
inuusinnaanngikkaangat pinngortartoq. Assersuusiorluni paasinarnerusinnaavoq;

”Inuk-mik ategarpunga, tutsarluttuuvunga, tassa piginnaa-
nerma annikillinerat. llinniariaraangama, fiisteriaraangama
kaffisoriarlungaluunniit ganoq ogaluttoqarnersoq tusaajumi-
naatsissinnaasarpara, inip nipimut pitaruminaallisagaasi-

mannginnera pissutaalluni, inuillu piginnaanerma annikillisi-
manerat eqqarsaatiginagu pigaangata. Taamaalillunga innar-

luuteqgalertarpunga/piginnaanera annikillisarpoq tassami
ilinniartitsinermi pegataasinnaajunnaartarama inuillu

akornanniissinnaaneq ajorlunga”.

Piginnaanerit annikillinerat Funktionsnedsaettelse
+ akornut inuiaqatigiinnit pilersitaq + samfundsskabt forhindring
=innarluut = handicap

